
   

 

 

 

 

 

 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑐᓴᖅᑎᑦᑎᔾᔪᑎ 

 

ᐃᖃᓗᖕᓂ ᑎᕆᒐᓂᐊᖅ ᐱᖦᖤᙱᓴᕋᓱᒋᔭᐅᔪᖅ 

 

ᔭᓄᐊᕆ 4, 2023  

ᐃᖃᓗᐃᑦ, ᓄᓇᕗᑦ         

  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖃᓗᖕᒥᐅᓂᒃ ᑐᓴᖁᔨᕗᑦ ᑎᕆᒐᓂᐊᖅ ᕿᒻᒥᕐᒥᒃ 

ᐹᔪᖃᓚᐅᕐᓂᖅᑎᓪᓗᒍ ᓄᓇᓕᖕᓂ ᐊᑦᑎᒃᑐᒦᓐᓂᖅᓴᒥ ᔭᓄᐊᕆ 2, 2023−ᒥ, ᖃᐅᔨᓴᖅᑕᐅᖕᒪᑦ 

ᐱᖦᖤᙱᓴᕐᒪᖔᑦ. ᑖᓐᓇ ᕿᒻᒥᖅ ᒫᓐᓇ ᓇᐅᑦᑎᖅᓱᖅᑕᐅᓪᓗᓂ ᐱᔭᐅᓯᒪᔪᖅ.   

ᐅᓗᕆᐊᓇᖕᓂᖏᓐᓄᑦ ᐱᖦᖤᙱᓴᖅᑐᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᖃᐅᔾᔨᔪᒪᕗᑦ ᑭᒃᑯᓕᒫᓂᒃ 

ᐅᔾᔨᖅᓱᖁᓪᓗᒋᑦ ᑎᕆᒐᓂᐊᓂᒃ ᑕᑯᓐᓂᖅᐸᑕ ᖃᓂᑦᑐᒥᑦ.  

ᑮᔭᐅᓐᓂᕈᕕᑦ ᑕᓪᓕᒃᑕᐅᓐᓂᕈᕕᓪᓘᓐᓃᑦ ᑎᕆᒐᓂᐊᕐᒧᑦ ᕿᒻᒥᕐᒧᓪᓘᓐᓃᑦ, ᐋᓐᓂᐊᕕᓕᐊᕐᓗᑎᑦ 

ᖃᓄᐃᓕᐅᖅᑕᐅᓂᕆᔭᐃᓪᓗ ᐅᖃᐅᓯᕆᑲᐅᑎᒋᓗᒍ. ᐃᓅᓕᓴᖅᑕᐅᓯᑲᐅᑎᒋᔭᕆᐊᖃᖅᐳᖅ 

ᑮᔭᐅᓐᓂᕈᓂ, ᐱᖦᖤᙱᓴᖅᑐᒧᑦ ᐊᐃᑦᑐᕐᓗᒃᑕᐅᔪᑦ  ᐊᑦᑕᕐᓇᖅᑐᒦᕐᔪᐊᓕᕋᔪᖕᒪᑕ.  

ᑎᒍᐊᕆᔭᐅᔪᑦ ᐃᐱᖅᓯᒪᐃᓐᓇᐅᔭᖅᑐᑦ ᓯᓚᒥ ᖃᐅᔨᓴᖅᑕᐅᖃᑦᑕᕆᐊᖃᖅᐳᑦ ᐃᓕᖅᑯᓯᖓ 

ᐊᓯᔾᔨᖅᓯᒪᖕᒪᖔᑦ ᐊᒻᒪ ᐱᖦᖤᙱᓴᖅᑰᔨᖕᒪᖔᑦ.  

ᐱᖦᖤᙱᓴᖅᑐᑦ ᐃᒪᐃᑦᑐᓐᓇᖅᐳᑦ ᐃᓕᖅᑯᓯᖅᓱᕈᓐᓃᕐᓗᑎᒃ, ᐱᓱᒡᒐᕐᓗᑎᒃ, ᖃᓂᒃᑯᑦ ᖃᐳᐊᒡᓗᑎᒃ, 

ᐊᓂᖅᓵᖅᑐᒡᒐᕐᓗᑎᒃ ᐅᕝᕙᓘᓐᓃᑦ ᓂᐱᒋᙱᑕᒥᓂᒃ ᓂᓪᓕᐊᓗᑎᒃ.  ᐆᒪᔪᒥᒃ ᑕᐃᒪᐃᓕᖓᔪᒥᒃ 

ᑕᑯᒍᕕᑦ ᓱᖁᑎᒋᔭᕆᐊᖃᙱᑕᑦ ᐅᖃᐅᓯᕆᓗᒍᓗ ᐊᕙᑎᓕᕆᔨᒃᑯᑦ ᑎᑎᕋᕐᕕᐊᓄᑦ ᐅᕝᕙᓘᓐᓃᑦ 

ᐆᒪᔪᕐᓂᐊᖅᑎᒧᑦ.   

ᑎᕆᒐᓂᐊᕐᒥᒃ ᐊᒪᖅᑯᒥᒡᓘᓐᓃᑦ ᓄᓇᓕᖕᒦᑦᑐᒥᒃ ᑕᑯᓐᓂᕈᕕᑦ, ᑐᓴᖅᑎᑦᑕᕆᐊᖃᖅᑐᑦ 

ᐆᒪᔪᕐᓂᐊᖅᑎᑦ ᐅᕗᖓ ᐅᖄᓚᕝᕕᒋᓗᒋᑦ 867-975-7780. ᕿᒻᒦᑦ ᖃᓂᕝᕕᓯᐅᕐᓂᖅᐸᑦ 

ᑎᕆᒐᓂᐊᕐᒧᑦ ᐊᒪᖅᑯᒧᓪᓘᓐᓃᑦ, ᐅᖄᓚᓗᑎᑦ ᐊᕕᒃᑐᖅᓯᒪᔪᓂ ᐊᕙᑎᓕᕆᔨᔅᓯᓐᓄᑦ ᐅᕗᖓ 867-

975-1163. 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 

ᑐᓴᒐᒃᓴᓕᕆᔩᑦ 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ: 

 

ᕕᒃᑑᕆᐊ ᒧᐊᒐᓐ  

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

vmorgan2@gov.nu.ca 

